
Disgrifiad Swydd

Teitl y Swydd: Swyddog Datblygu Asedau (cyllidwyd gan Gronfa Gwydnwch Trydydd Sector Cymru Cam 3, a weinyddwyd gan CGGC)

1.
Cefndir

1.1
Sefydlwyd Menter Iaith Conwy ym mis Medi 2003 yn dilyn diddymu Menter Iaith Dinbych-Conwy a fu mewn bodolaeth ers 1998. Mae dalgylch y Fenter yn cydweddu â ffiniau’r Cyngor Sir sydd yn ymestyn o’r glannau i berfeddion cefn gwlad.

1.2
Prif nod y Fenter yw hyrwyddo a datblygu’r defnydd o’r Gymraeg o fewn ffiniau Sir Conwy. Cyflawnir hyn drwy’r amcanion isod:-

· Normaleiddio’r defnydd o’r Gymraeg drwy ymestyn y cyfleoedd sydd ar gael i’w defnyddio ym mhob agwedd o fywyd

· Sicrhau fod cyfleoedd ac anogaeth ar gael i fewnfudwyr ddysgu’r Gymraeg ac i drigolion cynhenid ddatblygu eu gwybodaeth ohoni

· Sicrhau fod yr holl ystod o weithgarwch cymdeithasol, economaidd, diwylliannol ac addysgiadol yn cael eu cynnal yn y Gymraeg neu’n ddwyieithog

· Codi ymwybyddiaeth o’r iaith ymhlith trigolion y sir a chynyddu ei phroffil cyhoeddus.

1.3
Mae gweithgareddau'r Fenter yn cynnwys:

· Cynorthwyo’r sector gwirfoddol i gynyddu’r defnydd o’r Gymraeg

· Hwyluso gweithgareddau cymdeithasol, diwylliannol ac addysgiadol i bobl o bob oed

· Darparu cyfleoedd hamdden i blant a phobl ifainc

· Cynyddu’r defnydd o’r iaith a chodi hyder siaradwyr Cymraeg

· Annog y di-Gymraeg i fabwysiadu agweddau cadarnhaol tuag at yr iaith a hyrwyddo cynlluniau i gymhathu mewnfudwyr

· Darparu cyfleoedd i ddysgwyr ddefnyddio'r Gymraeg yn gymdeithasol

· Hyrwyddo ymgyrchoedd marchnata i godi proffil yr iaith 

· Codi ymwybyddiaeth ymhlith rhieni newydd a darpar-rieni o bwysigrwydd trosglwyddiad iaith yn y cartref

· Hyrwyddo addysg Gymraeg

· Gweithredu fel canolfan wybodaeth ac adnoddau

· Gweithio mewn partneriaeth â chyrff cyhoeddus ar gynlluniau strategol sy’n effeithio ar gyflwr yr iaith

· Cyfrannu i strategaethau adfywio cymunedol ac economaidd

· Codi proffil y Fenter yn y wasg a’r cyfryngau

· Cydweithio â Mentrau Iaith eraill yn rhanbarthol a chenedlaethol er mwyn rhannu arferion da

· Cynnig hyfforddiant ymwybyddiaeth iaith

2.
Atebolrwydd:

2.1
Bydd y Swyddog Datblygu Asedau yn atebol o ddydd i ddydd i Prif Weithredwr Menter Iaith Conwy ac i Fyrddau Rheoli Menter Iaith Conwy a Bwrdd Rheoli Meithrinfa Derwen Deg. 
3.      Prif Gyfrifoldebau’r Swydd:

· Parhau efo’r gwaith o gwblhau ceisiadau ariannol i ariannu datblygiad y Neuadd yn nho adeilad Menter Iaith Conwy ac estyniad i Feithrinfa Gymraeg Derwen Deg.
· Penodi a gweithio efo arbenigwyr megis Maint Fesurydd (Quantity Surveyor), Penseiri lle mae angen.

· Adrodd yn ôl i’r cyllidwyr a pharatoi hawliadau ariannol.

· Cydlynu trafodaeth rhwng Menter Iaith Conwy a Meithrinfa Derwen Deg efo adran Gynllunio Cyngor Conwy, Penseiri a Pheirianwyr ac arbenigwyr eraill fydd yn cyfrannu at ddatblygiad yr adeiladau.
· Unwaith fydd y cyllid yn ei le bydd gofyn gosod tendrau ar gyfer y gwaith.
· Gweithio efo Gweinyddwr Cytundeb, Tîm Arbenigol a’r Contractwyr sydd yn cael eu penodi i sicrhau fod y gwaith adeiladu yn cael ei weithredu yn gywir ac mewn pryd.
· Bwydo’r wybodaeth yn ôl i Brif Weithredwr Menter Iaith Conwy a byrddau Menter Iaith Conwy a Meithrinfa Derwen Deg.
· Adnabod cynlluniau tebyg i’w datblygu yn yr hir dymor.
3. Sgiliau a Gwybodaeth Angenrheidiol:

· Yn berson ymrwymedig i’r Gymraeg ac yn frwdfrydig dros ei hyrwyddo

· Yn meddu ar syniadau blaengar 
· Yn gallu trefnu gwaith heb gyfarwyddyd uniongyrchol

· Yn gallu gweithio’n effeithiol fel aelod o dîm neu’n annibynnol

· Yn gallu cydweithio ac ysbrydoli eraill

· Yn drefnus ac effeithiol, ac yn meddu ar sgiliau cyfathrebu da

· Yn rhugl ddwyieithog - ar lafar yn hanfodol  ac ysgrifenedig yn ddymunol. 
· Yn meddu ar sgiliau technoleg gwybodaeth da

· Y gallu i yrru car yn hanfodol

· Byddai profiad o weithio yn y maes o ddenu cyllid grant a’i weinyddu ar brosiect datblygu adeiladau yn hanfodol.
· Byddai profiad neu gymhwyster yn y maes datblygu prosiectau adeiladau yn ddymunol.
4.
Amodau a Thelerau:

4.1 
Cynigir cytundeb blwyddyn efo cyfnod prawf  i gychwyn. Bydd cynaladwyedd hir-dymor y swydd yn ddibynnol ar sicrhau cyllid digonol ac ar adolygiadau perfformiad boddhaol.

4.2 
Lleolir y swydd yn swyddfa Menter Iaith Conwy yn Llanrwst efo gallu i weithio o adra trwy drefniant.
4.3
Oriau gwaith arferol y swyddfa yw 9.00 a.m. - 5.00 p.m. (37 awr yr wythnos), ond oherwydd natur y swydd disgwylir i'r sawl a benodir weithio'n aml gyda'r hwyr ac ar benwythnosau. Cynigir amser in lieu yn lle hynny drwy gytundeb â’r Rheolwr linell.

4.4
Cynigir 24 diwrnod (pro rata) o wyliau yn ystod y flwyddyn yn ychwanegol at wyliau statudol – bydd hyn yn codi i 29 diwrnod ar ôl pum mlynedd o wasanaeth.

4.5
Telir cyflog ar y raddfa – 37 awr @ Cyflog NJC 31 (2020) £28,785 Pensiwn. (Bydd hyn i’w drafod efo’r ymgeisydd llwyddiannus. Rydym yn agored i geisiadau i weithio yn hyblyg neu hefyd i ystyried ceisiadau gan weithwyr llawrydd.)
Byddwn yn cyfrannu tuag at Gynllun Pensiwn Menter Iaith Conwy a thelir costau teithio ar 52.2c y filltir.
Ffôn – (01492) 642357

E-bost – meirion@miconwy.cymru 

